
CONVENIO DE COLABORACION ENTRE O CONSELLO GALEGO DE
RELACIONS LABORAIS E A UNIVERSIDADE DE VIGO PARA A
REALIZACION DA II EDICION DO “CURSO DE FORMACION EN
NEGOCIACION COLECTIVA E INDIVIDUAL NO AMBITO LABORAL”

MEMORIA XUSTIFICATIVA

O Consello Galego de Relacions Laborais, en xuntanza do Pleno de data 22 de
febreiro de 2019, acordou a realizacion da II edicion do curso de formacidon en negociacion
colectiva e individual no ambito laboral, co obxecto de afondar, analizar e estudar todas as
cuestions relativas & negociacion colectiva, capacitar ao alumnado para analizar en
profundidade as condicions incluidas nos convenios colectivos e intervir eficazmente nos
acordos. Tratase dun curso innovador no seu contido —Unico en Espafia, proposto dende a
colaboracion de duas institucions pablicas- e tamén no seu desenvolvemento ao incorporar
a docencia semipresencial ou on line para facilitar a sua realizacion.

Dirixese 0 curso aos interlocutores sociais, a responsables de recursos humanos,
avogados, asesores e demais axentes implicados na negociaciéon e na xestion laboral da
empresa, co obxectivo principal de dar resposta & demanda social que existe no territorio
galego, asi como a estudantes que rematen os seus estudos de Grao e desexen recibir unha
formacion especializada e de nivel sobre a negociacion colectiva e individual no ambito
laboral.

Con este propdsito formativo e fixdndose en razons de interese social e econémico
que permitan acadar acordos frutiferos para aumentar a produtividade do tecido empresarial
galego, tense proposto pola Universidade de Vigo e o Consello Galego de Relacién
Laborais este curso de formacidén en negociaciéon colectiva e individual no dmbito das
relacions laborais.

Certamente a Universidade de Vigo conta cun dos Grados de estudos universitarios
mais antigos de Galicia referido ao estudo das relacions laborais e 0s recursos humanos,
onde se imparte durante dous semestres unha extensa formacion en materias de negociacion
colectiva e individual, ademais de materias complementarias e especificas sobre seguridade
social, traballo autébnomo, emprego publico ou prevencidn de riscos, nas que tamén se
aborda a perspectiva negociadora. Alén disto, na Universidade de Vigo impartese o
Posgrado en Xestion e Direccion Laboral, coa especialidade de Direccion Laboral de
empresas, que ven sendo ano tras ano un dos mais solicitados polos estudantes que tras 0s

estudos de Grao buscan a especializacion nesta materia por ser das que contan con mais
demanda & hora de acceder ao mercado de traballo.

Dende a Area de Dereito do Traballo e da Seguridade Social da Universidade de
Vigo, en tanto que se compdn por especialistas no dereito colectivo, e, en concreto, no que
respecta & negociacion colectiva, vense observando a necesidade de dar resposta a unha
demanda dos interlocutores sociais e especialistas de Relacions Laborais e Recursos
Humanos, como € un curso especifico que aborde as técnicas de negociacion. Tanto € asi
gue se propuxo abordar tamén a negociacion individual nos mesmos termos que se pretende
que avance o Acordo Galego de Solucién Extraxudicial de Conflitos. Tamén o contacto
continlio que se ten cos axentes implicados na negociacion —empresas, sindicatos, avogados
especialistas, directores de recursos humanos...- ten posto de manifesto a necesidade de
afondar no estudo e desenvolvemento destas importantes cuestions.

Sendo conscientes desta necesidade social, especialmente na zona mais
industrializada e, polo tanto, mais conflitiva de Galicia, como é a zona sur da nosa
Comunidade Auténoma, o catedratico de Dereito do Traballo e da Seguridade Social, Jaime
Cabeza Pereiro, e a profesora de Dereito do Traballo e da Seguridade Social, Emma
Rodriguez Rodriguez, vefien a propor unha nova edicion deste curso que dirixiran eles
mesmos como expertos na materia e cofiecedores directos da demanda social existente ao
respecto, tanto pola sua labor de docentes na Universidade, como de arbitros e mediadores
en conflitos colectivos.

En concreto, o profesor Jaime Cabeza Pereiro, ten importantes publicacions ao
respecto, como a sta propia tese de doutoramento sobre a boa fe na negociacion colectiva
(La buena fe en la negociacion colectiva, Escola Galega da Administracion Publica,
Santiago de Compostela, 1995), estudos sobre materias mais especificas como a
negociacion colectiva no sector das telecomunicacions, na estiva e desestiva de buques, ou
referidos & aplicacion dos dereitos fundamentais como a igualdade ou a conciliacién na
negociacion colectiva. Ten dirixido e traballado, asi mesmo, en importantes obras
colectivas subvencionadas polo Ministerio correspondente sobre estes items, e outros
aspectos concretos como a folga ou as eleccions sindicais. Asi mesmo, o profesor Cabeza é
arbitro de eleccions sindicais da provincia de Pontevedra e mediador en conflitos colectivos
do AGA dende o ano 2001, destacando a sua funcion en diversos acordos galegos,
especialmente no sector do metal de Vigo.

Pola sta banda, a profesora Emma Rodriguez Rodriguez, tamén dedicou ao estudo
da negociacion colectiva boa parte da sua traxectoria profesional. Dende a sua tese de
doutoramento sobre a delimitacion do poder disciplinario empresarial pola negociacion
colectiva (EI poder disciplinario y la negociacion colectiva, Editorial Comares, Granada,
2008), que ten sido obxecto de citas doutrinais por outros prestixiosos profesores do dereito
laboral, ten publicado estudos especificos sobre a repercusion da negociacion colectiva no
sector maritimo-pesqueiro, respecto da igualdade entre homes e mulleres no &mbito laboral,
e incluso, estudos concretos sobre a repercusion sobre os familiares coidadores de persoas
dependentes. Desde o ano 2011 ata a actualidade, ven desempefiando as funciéns de
direccion e Coordinacién do Master de Xestion e Direccidén Laboral, na especialidade de
Direccion Laboral de empresas, que se imparte na Universidade de Vigo. Ten impartido
mais de cen cursos de formacion, moitos referidos & negociacion colectiva, tamén no
ambito publico, e mais recentemente tense especializado na representacion e negociacion
laboral no dereito britanico. Finalmente, cémpre destacar que exerce funcions como
mediadora do AGA e que, dende o ano 2007, xunto co profesor Cabeza, son 0s
responsables de impartir as materias de Dereito Sindical que se imparten nas titulacions da
Universidade de Vigo.

En definitiva, polo antes dito, ao abeiro do disposto no artigo 19.4.a) da Lei 9/2007,
do 13 de xufio, de subvencions de Galicia e no artigo 37 do seu Regulamento, aprobado por
Decreto 11/2009, do 8 de xaneiro, tendo en conta a importante demanda que existe no
sector industrial galego e, de xeito concreto, no sur da Comunidade, considérase que a
Universidade de Vigo, pola sGa propia situacion xeografica —0 curso impartirase na
Facultade de Ciencias Sociais do campus de Pontevedra para facilitar o desprazamento
desde todos os puntos de Galicia aos interesados e interesadas na sua realizacién- e pola
dilatada experiencia dos referidos directores, supdn a opcién mais idonea para dirixir e
coordinar este curso de formacion que agora se propon.

De xeito tal, considérase que tal conxunto de excepcionalidades constitien
argumentos suficientes para descartar que proceda acudir & concorrencia competitiva & que
se refire 0 art. 19.2, da Lei 9/2007, de 13 de xufio, de subvencidons de Galicia (DOG do 25
de xufio de 2007), por constituir esta proposta da Universidade de Vigo e, en concreto, a
Area de Dereito do Traballo e da Seguridade Social, cos especialistas sinalados, como a
Unica e mais idonea, sen que cémpra establecer ningun tipo de comparacién ao non existir
actualmente outras institucions capaces de dar unha resposta tan especializada coma esta,
ante a demanda social que se presenta en torno a materia da negociacion colectiva e
individual no &mbito laboral, en constante cambio nos ultimos anos.

Existe converxencia de intereses entre o Consello Galego de Relaciéns Laborais e a
Universidade de Vigo en orde & consecucion do obxecto referido, polo que se considera
necesaria a subscricion dun convenio de colaboracién para resolver a concesion directa
dunha subvencién a esa universidade, conforme ao disposto no artigo 19.4.a) da Lei
9/2007, do 13 de xufio, de subvencidns de Galicia e no artigo 37 do seu Regulamento,
aprobado por Decreto 11/2009, do 8 de xaneiro. O convenio axustase ao disposto no artigo
26. 2 da citada Lei de subvencions de Galicia e ten por obxecto establecer 0s compromisos
aplicables e as condicions polas que se rexerd a colaboracion entre as ddas entidades
referidas para a realizacion do CURSO DE FORMACION DE NEGOCIACION
COLECTIVA E INDIVIDUAL NO AMBITO LABORAL, que se desenvolveréa desde o 19
de setembro ata o 21 de novembro do ano 2019 na Facultade de Ciencias Sociais de
Pontevedra da Universidade de Vigo. O periodo de vixencia do convenio estenderase dende
a slia data de sinatura ata o 30 de novembro de 2019.

O Consello Galego de Relacions Laborais contribuira ao financiamento deste curso
de formacion mediante a achega & Universidade de Vigo da cantidade de catorce mil euros
(14.000€), con cargo ao capitulo IV do seu orzamento para 2019, no que existe crédito
necesario e suficiente na aplicacion orzamentaria 09.B1.324A.444.1, denominada
“Subvencion & Universidade de Vigo para curso de negociacion colectiva e individual no
ambito laboral”. Destes 14.000€, 13.400,00€ seran en concepto de subvencion para o
funcionamento do curso; a cantidade restante, por importe de 600,00€, contribuira ao
financiamento da matricula de 20 persoas dos cadros empresariais e sindicais das
organizacions que fan parte do Consello Galego de Relacidns Laborais e abonaraselle a
Universidade de Vigo unha vez rematado o prazo de matricula, mediante transferencia
desde a aplicacion orzamentaria 09.B1.324A.444.1. O dito importe serd computado & marxe
da subvencién regulada no convenio para o funcionamento do curso.

Santiago de Compostela, 6 de setembro de 2019

